
KOMITE RECHÈCH LAPOLIS ETA REKÓMANDE NAN INANIMITE LYETNAN. 
KOLONÈL GEORGE BEACH POU SÈVI KÓM SIPÈ-ENTANDAN LAPOLIS ETA 

 
Gouvènè Cuomo nome Lyetnan Kolonèl Beach kòm pwochen Sipè-entandan 

Twoupè NYS 

 
Apre yon mwa revizyon, Komite rechèch Lapolis Eta New York nan inanimite te 
rekòmande Lyetnan Kolonèl George P. Beach pou travay kòm sipè-entndan Lapolis Eta 
New York. Komite a, ki te premye lanse pa Gouvènè Cuomo nan mwa avril, te konpoze 
de yon kowalisyon diferan kategori moun ki gen eksperyans nan ranfòsman lalwa, afè 
jiridik ak lejislatif, sekirite nasyonal ak gouvènman lokal. 
 
Gouvènè Cuomo te nome tou Lyetnan Kolonèl Beach kòm pwochen sipè-entandan 
Lapolis Eta. Lyetnan Kolonèl Beach se yon pwofesyonèl lalwa ki gen eksperyans avèk 
plis pase 30 lane espesyalite nan repons kriz, planifikasyon operasyonèl, jesyon ijans 
ak règleman piblik. Lyetnan Kolonèl Beach pral ranplase Joseph D’Amico ki te sèvi kòm 
sipè-entandan lapolis Eta New York depi 2011. 
 
“Lyetnan Kolonèl Beach kalifye anpil pou travay kòm sipè-entandnan nan Lapolis Eta 
New York,” Gouvènè Cuomo te deklare. “Apati pou travay kòm kòmandan twoup pou 
rive nan enspektè pèsonèl, Lyetnan Kolonèl Beach te dirije Lapolis Eta avèk yon kouraj 
fòmidab, fyète ak lonè. Lyetnan Kolonèl Beach te demontre yon entegrite san parèy 
pandan tout 33 lane karyè l e li se vrèman youn nan pi bon sèvant piblik New York. 
Mwen konplimante Lyetnan Kolonèl Beach sou nominasyon l, e mwen espere travay 
ansanm pou pwoteje epi byen sèvi moun yo nan Eta New York.”  
 
Gouvènè Cuomo te kontinye, “Mwen ta renmen tou remèsye Sipè-entandan D’Amico 
pou plizyè ane sèvis angaje l nan tèt Lapolis Eta. Finalman, mwen vle etann 
rekonesans mwen a manm komite rechèch yo travay san relach yo te jwe yon wòl 
entegral nan pwosesis sa a.” 
 
“Mwen enkwayableman onore paske mwen jwenn nominasyon kòm sipè-entandan nan 
Lapolis Eta New York,” Lyetnan Kolonèl Beach te deklare. “Mwen te pase tout karyè 
m ap sèvi moun Eta New York, e pa gen pi gwo privilèj pase opòtinite pou kontinye bon 
travay sa nan piwo nivo. Mwen rekonesan a Gouvènè Cuomo pou nominasyon sa e 
mwen fyè pou m travay kotakot avèk li.” 
 
Mesye. Beach te jwenn nominasyon kòm Lyetnan Kolonèl nan Lapolis Eta New York 
nan 2013, kote li te sipèvize jere ak dirije yon fòs 3,200 ajan an inifòm. Nan wòl 

prensipal sa Lyetnan Kolonèl Beach te yon manm nan komite egzekitif ekip devlopman 
règleman ak ko-prezidan yon gwoup travay teknoloji. Lyetnan. Kolonèl Beach te travay 
tou etwatman avèk sipè-entandan Lapolis Eta ansnam avèk otorite gouvènman eta pou 
kowòdone resous, echanje enfòmasyon epi jere efò repons ijans nan tout eta. 
 
Anvansa, Lyetanan. Kolonèl Beach te travay kòm yon enspektè pèsonèl pou Lapolis 
Eta New York. Apati 2007 – 2013, Lyetnan. Kolonèl Beach te jere afè entèn ak kontwòl 
anplwaye sivil nan Lapolis Eta, e li te sèvi kòm ofisyèl revizyon sou evalyasyon ak 
kesyon entegrite. Lyetnan Kolonèl Beach te apwouve tou aksyon disiplinè e li te bay 
lidèchip sou bidjè ak administratif sou plis pase 200 pèsonèl ak plent kriminèl chak ane. 
 
Pandan tout karyè li, Lyetnan. Kolonèl Beach te sèvi nan yon kantite wòl pou Lapolis 
Eta New York, sa ki gen ladan kòmandan twoup T pou New York State thruway ak 
sistèm kanal yo. Anvansa, Lyetnan Kolonèl Beach te kapitèn Twoup D ak F, sipèvizyon 
100 manm asèmante e li bay sèvis lapolis a yon gwoup kominote divès nan yon zòn twa 
konte ki kòmanse apati Kingston pou rive nan Nò Syracuse. Lyetnan. Kolonèl Beach te 
yon sèjan, e apre li te fin lyetnan, avèk Twoup F apati 1987 – 1997. 
 
Lyetnan. Kolonèl Beach te kòmanse karyè l kòm yon ponpye nan Irvington, New Jersey 
nan Depatman Ponpye Minisipal la. Li te diplome nan Akademi Lapolis Eta New York 
nan ane 1983 ak Akademi Nasyonal FBI nan 1992. Lyetnan. Kolonèl Beach se yon 
diplome nan Inivèsite Idaho, e li gen yon metriz nan administrasyon Jistis kriminèl nan 
State University Albany New York. 
 
Ray Kelly, Vis Prezidan K2 Intelligence, ak ansyen Komisyonè Depatman lapols 
Vil New York, te deklare, “Lyetnan Kolonèl Beach kalifye anpil pou sèvi kòm sipè-
entandan Lapolis Eta New York. Li te travay pou plis pase de deseni nan wòl lidèchip 
nan divizyon an, li te demontre konpetans ak jijman nan yon varyete pozisyon enpòtan 
kòm yon anketè, sipèvizè ak kòmandan. Mwen fyè paske mwen fè pati nan komite ki te 
rekòmande l e mwen konplimante Gouvènè Cuomo sou chwa l.” 
 
Bob Duffy, ansyen Gouvènè Adjwen, Majistra Vil Rochester ak Chèf Depatman 
lapolis, te deklare, “Mwen konplimante Lyetnan. Kolonèl Beach sou nominasyon l pou l 
vini pwochen sipè-entandan Lapolis Eta New York. Lyetnan. Kolonèl Beach rekoni e yo 
konsidere l otman kòm yon pwofesyonèl irezistib nan lwa ranfòsman etik ki te jere 
pwoblèm konplike lapolis avèk anpil konpetans. Mwen gen konfyans lidèchip li pral chita 
sou bon travay Lapolis Eta ap fè pou kenbe kominote nou yo ansekirite, e mwen pa ka 
tann pou m wè li kontinye eksele nan nouvo wòl sa a.” 
 
Mylan Denerstein, Patnè nan Gibson, Dunn & Crutcher LLP, ak ansyen konseye 
pou Gouvènè a, “Lyetanan. Kolonèl Beach se yon chwa ekstra-òdinè pou dirije Lapolis 
Eta. Lyetanan. Kolonèl Beach gen yon konbinezon pafè eksperyans, jijman ak talan pou 
reyisi nan pozisyon enpòtan sa a. Avèk plis pase 30 ane eksperyans divèsifye nan 
depatmanan, Lyetnan. Kolonèl Beach te vrè chwa pou kenbe lapolis Eta ale delavan. 
Mwen konplimante Gouvènè Cuomo sou nominasyon sa, e mwen remèsye Lyetnan. 
Kolonèl Beach pou angajman l pou kenbe Nouyòkè yo ansekirite.”  

Michael Balboni, Prezidan ak Direktè Jesyon Redland Strategies, ansyen Senatè 
Eta New York ak sekretè Adjwen pou Sèkirite Piblik, te deklare, “Kèk ti bagay pi 
enpòtan pou asire sekirite kominote New York yo ansanm avèk gwo lidèchip nan tèt 
Lapolis Eta enperatif pou reyalize objektif sa. Lyetnan. Kolonèl Beach te gen yon 
repitasyon kòm lidè ranfòsman premye lòd avèk yon angajman pwofon nan piwo nivo 
standa etik. Mwen konplimante l sou nominasyon l, e mwen aplodi Gouvènè Cuomo 
sou chwa kandida kalifye ekstra-òdinè sa.” 
 
Thomas Zugibe, Avoka Distri Konte Rockland ak Prezidan Asosyasyon Avoka 
Distri Eta New York, te deklare, “Apati pou sèvi kòm enspektè pèsonèl pou rive nan 
travay li kòm Lyetnan Kolonèl fòs ki an inifòm, Lyetnan Kolonèl Beach gen eksperyans 
ki nesesè pou dirije Lapolis Eta New York. Pandan gwo karyè eksepsyonèl li, Lyetnan 
an te transfòme operasyon depatman an, amelyore teknoloji nan depatman an e li te 
dirije plizyè douzèn operasyon repons ijans. Mwen aplodi Gouvènè Cuomo sou 
nominasyon sa a, e mwen pa ka tann lidèchip enpòtan ak espesyalite Lyetnan Kolonèl 
Beach pral pote nan pozisyon enpòtan sa a.” 
 
Senatè Patrick Gallivan, Prezidan Komite Sena sou Viktim Krim, Krim ak 
Koreksyon, ak ansyen Cherif Konte Erie, te deklare,”Avèk plizyè deseni eksperyans 
nan lidèchip prensipal ak pozisyon jesyon nan Lapolis Eta, Lyetnan. Kolonèl Beach gen 
espesyalite nesesè pou dirije depatman an. M ap rete tann pou travay avèk li, e mwen 
konplimante Gouvènè Cuomo sou nominasyon ekstra-òdinè sa a.” 
 
Rachel Small, Sekretè Ajwen pou Sekirite Piblik, te deklare, “Lyetnan Kolonèl Beach 
se yon lidè avèk plizyè deseni eksperyans nan wòl jesyon ak envestigasyon nan Lapolis 
Eta. Pandan tout karyè l, Lyetnan. Kolonèl Beach te demontre yon angajman san parèy 
nan piwo nivo standa etik e mwen konnen li pral kontinye dirije twoupè yo avèk onè 
ansanm avèk fyète. Sa a se yon chwa fòmidab pou yon ajans ekstra-òdinè, e mwen pa 
ka tann pou m travay avèk Lyetnan. Kolonèl Beach pou chita sou bon travay Lapolis Eta 
ap fè pou kenbe Nouyòkè yo ansekirite.” 

